
ORDENANZA FISCAL REGULADORA DA TAXA POLA INTERVENCI ON 
MUNICIPAL NAS COMUNICACIÓNS PREVIAS, DECLARACIÓNS 
RESPONSABLES E NO OUTORGAMENTO DE LICENZAS DE APERT URA DE 
ESTABLECEMENTOS. 

DISPOSICION FINAL 

 
Artigo 1 Natureza e fundamento 
 
En uso das facultades concedidas polos artigos 133.2 e 142 da Constitución e polo 
artigo 106 da Lei 7/1985, de 2 de abril, reguladora das bases de réxime local, e 
segundo o disposto nos artigos 15 a 19 do Texto refundido da lei reguladora das 
facendas locais, aprobado por Real decreto lexislativo 2/2004, do 5 de marzo, este 
Concello establece a taxa pola intervención municipal nas comunicacións previas e 
declaracións responsables nas aperturas de establecementos e a taxa polo 
outorgamento da licenza de apertura de establecementos, que se rexerán pola 
presente Ordenanza fiscal 
 
Artigo 2 Feito impoñible  
 
2.1. En consonancia co artigo 20.4.i) do Texto refundido da lei reguladora das 
facendas locais, aprobado polo Real decreto lexislativo 2/2004, do 5 de marzo, 
constitúe o feito impoñible a prestación de servizos ou a realización de actividades 
administrativas, para o outorgamento das licenzas de apertura de establecementos, 
así como pola realización da actividade de verificación do cumprimento dos requisitos 
establecidos na lexislación sectorial cando se trate de actividades no suxeitas a 
autorización ou control previo. En concreto: 
 
- a prestación dos servizos técnicos e administrativos previos ao outorgamento da 
licenza necesaria para apertura de locais nos que se realicen actividades ás que lles 
sexa de aplicación o disposto na Lei 1/1995, de 2 de xaneiro, de protección ambiental 
de Galicia e o Decreto 133/2008, de 12 de xuño polo que se regula a avaliación de 
incidencia ambiental. 

- a prestación da actividade municipal técnica e administrativa de control e 
comprobación a efectos de verificar se a actividade realizada ou que se pretende 
realizar se axusta ao cumprimento dos requisitos establecidos na lexislación sectorial 
reguladora da mesma, así como na urbanística, sobre ruídos, accesibilidade, 
medioambiente e no Código Técnico de Edificación, de calquera actividade 
económica: industrial, comercial, profesional, de servizos, etc,.. cuxa apertura se 
realice en réxime de declaración responsable ou comunicación previa, así como as 
súas modificacións ao obxecto de procurar que os mesmos teñan as condicións de 
tranquilidade, seguridade, sanidade, salubridade, medioambientais, acústicas e 
calquera outra esixida pola normas reguladoras do exercicio da actividade de que se 
trate.  
 
Todo o anterior en virtude das facultades de intervención administrativa conferidas aos 
municipios polo artigo 84 e 84 ter da Lei 7/1985, de 2 de abril, reguladoras das bases 
de réxime local. 
 
2. 2. Estarán suxeitos a esta taxa todas as actividades que se tramiten conforme á Lei 
1/1995, de 2 de xaneiro e o Decreto 133/2008, de 12 de xuño,salvo as agropecuarias, 
así como as actividades cuxa apertura se regula na Ordenanza reguladora da apertura 
de actividades económicas non sometidas á avaliación da incidencia ambiental nas 
que resulte obrigatoria a realización da actividade de inspección ou verificación nos 
termos establecidos no parágrafo anterior ao tratarse de actividades non suxeitas a 
autorización ou control previo e, entre outras, as seguintes:  
 
a) A primeira instalación dun establecemento ou actividade, industrial, comercial, 
profesional ou de servizos, en réxime de declaración responsable.  
 
b) Ampliación de superficie de establecementos con licenza de apertura, sempre que 
non implique unha modificación substancial da actividade.  
 
c) Ampliación de actividade en establecementos con licenza de apertura sempre que 
non se trate dunha modificación substancial desta.  
 
d) Ampliación de actividade con ampliación de superficie en establecementos con 
licenza de apertura, sempre que non se trate dunha modificación substancial.  
 
e) Reforma de establecementos con licenza de apertura, sen cambio de uso nin 
ampliación superficial nin da actividade.  
 
f) A reapertura de establecemento ou local, por reiniciar esta o titular que obtivo 
licenza no seu día, se a licenza non tivera caducado.  
 
g) A posta en coñecemento da administración de calquera modificación dunha 
actividade na que se realizou a preceptiva declaración responsable.  
 
h) Cambio de titular nas actividades nas que xa se realizou a preceptiva declaración 
responsable, tendo tal consideración a posta en coñecemento da administración do 
devandito cambio por persoa distinta que para seguir exercéndoa nun establecemento 
sempre que tanto a propia actividade, o establecemento onde se desenvolva e as súas 
instalacións non sufriran modificacións respecto á desenvolvida polo anterior 

responsable e conforme á súa declaración, salvo as que expresamente se impoñan 
por precepto legal.  
 
2.3. Para os efectos desta taxa, entenderase por establecemento toda edificación, 
construción, instalación ou recinto cuberto, estea ou non aberto ao público, que se 
dedique ao exercicio dalgunhas das actividades ou servizos aos que se refiren os 
parágrafos anteriores ou que sirva de complemento ou accesorio doutro 
establecemento ou actividade principal, destinado, habitual ou temporalmente, ao 
exercicio de actividades económicas por conta propia.  
 
Artigo 3. Exencións  
 
3.1. Estarán exentos do aboamento da taxa os seguintes supostos de traslado de local, 
sempre que se manteña no novo establecemento, a actividade anterior ao traslado:  
 
a) Como consecuencia de derrubamento  
 
b) Declaración de estado ruinoso  
 
c) Expropiación forzosa realizada polo Concello  
 
3.2 Os cambios de denominación social que non supoñan ningunha outra alteración na 
personalidade xurídica da sociedade titular da licenza nin na actividade desenvolvida 
non implicarán ningún pago en concepto desta taxa. 
 
Non terán a consideración de traspasos ou cambios de titularidade, os efectos desta 
taxa, e están exentos, os que se refiran as licenzas de apertura concedidas a favor 
dunha comunidade de bens, cando o novo titular sexa un membro de dita comunidade, 
ou cando o cambio teña lugar debido a actos de fusión de sociedades mercantís, nas 
que se produza unha subrogación universal do activo ou pasivo delas. 
 
Artigo 4. Suxeitos pasivos e responsables. 
 
4.1. Son suxeitos pasivos a título de contribuíntes, as persoas físicas ou xurídicas e as 
entidades a que se refire o artigo 35.4 da Lei xeral tributaria, titulares ou responsables 
da actividade que se pretende desenvolver ou xa se estea desenvolvendo en calquera 
establecemento industrial, mercantil ou de servizos en xeral, que inicien expediente de 
solicitude de licenza ou similar para esta, ou se é o caso, por que presente declaración 
responsable.  
 
4.2. Responderán solidariamente das obrigas tributarias do suxeito pasivo as persoas 
físicas e xurídicas a que se refiren os parágrafos a) e b) do artigo 42.1 da Lei 58/2003 , 
do 17 de decembro, xeral tributaria. 
 
4.3. Serán responsables subsidiarios os administradores das sociedades e os síndicos, 
interventores ou liquidadores de quebras, concursos, sociedades e entidades en xeral, 
nos supostos e co alcance que sinala o artigo 43 da Lei 58/2003, do 17 de decembro, 
xeral tributaria. 

Artigo 5. Base impoñible  
 
5.1 Constitúe a base impoñible da taxa o valor do metro cadrado do establecemento 
que se ocupa coa actividade. 
 
5.2 A cota tributaria determinarse multiplicando a superficie do local, en metros 
cadrados, polas tarifas:previstas na ordenanza. 
 
Artigo 6.Tarifas  
 
As tarifas aplicaranse por unha soa vez e veñen determinadas atendendo ao 
procedemento de intervención administrativa que se siga en relación coa actividade 
que se pretenda exercer en cada establecemento e segundo se encontre suxeita a 
licenza ou a declaración responsable: 
 
TARIFA I: PROCEDEMENTOS DE APERTURA DE ESTABLECEMENTOS OU 
LOCAIS PARA ACTIVIDADES SOMETIDAS AO TRÁMITE DE AVALIACIÓN DE 
INCIDENCIA AMBIENTAL PREVISTO NA LEI 1/1995, DE 2 DE XANEIRO, E AO 
DECRETO 133/2008, DE 12 DE XUÑO.  Aplicaráselles unha cota tributaria de 4 € por 
metro cadrado útil. 
 
TARIFA II: PROCEDEMENTOS DE APERTURA DE ESTABLECEMENTOS OU 
LOCAIS PARA ACTIVIDADES NON SOMETIDAS AO TRÁMITE DE AVALIACIÓN DE 
INCIDENCIA AMBIENTAL SENON A PROCEDEMENTOS DE DECLARACIÓN 
RESPONSABLE. Aplicaráselles unha cota tributaria de 3 € por metro cadrado útil. 
 
TARIFA III: MODIFICACIÓNS DAS ACTIVIDADES SOMETIDAS Á LICENZA 
MUNICIPAL, E MODIFICACIÓN DAS ACTIVIDADES SOMETIDAS A DECLARACIÓN 
RESPONSABLE: MODIFICACIÓNS, AMPLIACIÓNS E REFORMAS DE 
ACTIVIDADES PREEXISTENTES LEGALIZADAS. Os establecementos e actividades 
xa legalizadas e as instalacións propias dos mesmos que sufran modificacións 
substanciais, que alteren e modifiquen a licenza ou a declaración responsable anterior, 
aboarán a cota equivalente á licenza de nova implantación. No caso de que a 
ampliación de superficie non afecte ás instalacións autorizadas, tomarase como 
superficie a que corresponda á ampliación do establecemento. 
 
TARIFA IV: ACTIVIDADES OCASIONAIS E TEMPORAIS. As actividades ocasionais e 
temporais, terán a redución sobre a cota que lle corresponda como licenza de nova 
implantación, dependendo da duración da actividade: 
 
a) A organización de espectáculos públicos e actividades recreativas, de carácter 
eventual por prazo non superior a 15 días terá unha redución do 85%. 
 
b) As actividades ocasionais e temporais ata unha duración máxima de 6 meses terán 
unha redución do 75% 
 
TARIFA V: CAMBIOS DE TITULARIDADE DE LICENZAS DE APERTURA E 
DECLARACIÓNS RESPONSABLES DE CAMBIOS DE TITULARIDADE EN 
ACTIVIDADES PREEXISTENTES LEGALIZADAS POR OUTRA DECLARACIÓN 
RESPONSABLE.  As actuacións administrativas ocasionadas polo cambio de 
titularidade devengarán o 40 % da tarifa I no caso de cambio de titularidade de licenza 
de apertura, e no caso de declaración responsable de cambios de titularidade en 
actividades preexistentes legalizadas por outra declaración responsable o 25 % da 

tarifa II. En tódolos casos, calquera cota calculada segundo as normas anteriores non 
poderá ser inferior a 100 €. 
 
Artigo 7. Devengo  
 
7.1. A obriga de contribuír nacerá cando para as actividades sometidas á Lei 1/1995, 
de 2 de xaneiro, de protección ambiental de Galicia e o Decreto 133/2008, de 12 de 
xuño, no momento de outorgarse a licenza solicitada; dende que o local ou 
establecemento onde vaia desenvolverse a actividade se utilice ou estea en 
funcionamento sen terse obtido a preceptiva licenza e desde que se produza algunha 
das circunstancias das establecidas no artigo 2 desta Ordenanza. 
 
Para as actividades non suxeitas á anterior Lei, devéngase a taxa e nace a 
correspondente obriga de contribuír cando se inicie a actividade municipal que 
constitúe o feito impoñible. Para estes efectos entenderase iniciada dita actividade no 
momento de emisión da acta que determina a verificación do cumprimento dos 
requisitos establecidos na lexislación sectorial. 
 
7.2. A obriga de contribuír, unha vez nacida, non se verá afectada en ningún xeito pola 
clausura da actividade, suspensión temporal daquela, desestimento ou renuncia. 
 
Non obstante, se antes de ditarse a correspondente resolución que poña fin ao 
procedemento de obtención de licenza ou o procedemento de inspección, 
comprobación e control se produce a desistencia da solicitude, por escrito, a cota 
tributaria reducirase ao 50%.  
 
Artigo 8 Xestión  
 
8.1. Para aquelas actividades suxeitas ao trámite de incidencia ambiental , e polo tanto 
suxeitas a unha autorización ou control previo, os obrigados tributarios presentarán no 
Concello solicitude de apertura á que acompañarán os documentos xustificativos 
daquelas circunstancias que tiveran que servir de base para a liquidación da taxa. A 
liquidación da taxa xirarase unha vez ditado o acto administrativo de concesión ou 
denegación da licenza, sen prexuízo de que deban aboarse, con carácter previo, os 
gastos de publicación a que se refire o artigo 8.3 do Decreto 133/2008, de 12 de xuño. 
 
8 2. Para as actividades que carecen trámite de incidencia ambiental, e polo tanto non  
suxeitas a autorización ou control previo, a liquidación xirarase unha vez emitida a acta 
que determine a verificación do cumprimento dos requisitos establecidos na lexislación 
sectorial. 
 
8.3. As liquidacións notificaranse ao suxeito pasivo, debendo ser aboada, en período 
voluntario, nos seguintes prazos:  
 
a) Se a modificación da liquidación se realiza entre os días 1 e 15 de cada mes, dende 
a data de recepción da notificación ata o día 20 do mes posterior ou, se este non fora 
hábil, ata o inmediato hábil seguinte. 
 
b) Se a notificación da liquidación se realiza entre os días 16 e último de cada mes, 
dende a data de recepción da notificación ata o día cinco do segundo mes posterior ou, 
se este non fora hábil, ata o inmediato hábil seguinte. 

DISPOSICIÓN DERROGATORIA 
 
Quedan derrogadas cantas disposicións municipais de igual ou inferior rango se 
opoñan ao que se establece nesta Ordenanza. 
 
DISPOSICION FINAL 
 
Esta ordenanza fiscal entrará en vigor o día da súa publicación no Boletín Oficial da 
Provincia, e comezará a aplicarse ese mesmo día, permanecendo en vigor ata a súa 
modificación ou derrogación expresa 
 
 
A Pastoriza 11 de novembro de 2011 
 
 
O alcalde 
 
 
 
 
 
 
 
Primitivo Iglesias Sierra. 


